
لافتات حمص الصفراء ،،، وبطلها!
بعيد الثورة حبيت شارك معكم هالقصة.

بال٢٠١١ وبعد فترة من إنطلاق المظاهرات بحمص، تميزت معظم مظاهرات حمص باللافتات الصفراء، ويلي كانت تحمل عبارات متنوعة
بحسب تسمية كل جمعة.

توزيع اللافتات ببعض مناطق حمص، كان من أحب الأعمال إلى قلبي، العمل يلي انتقل لصار نشاط عائلي، يساعدوني فيه والدي ووالدتي، حتى
والدي استمر بتوزيع اللافتات لوحدو لما التزمت مع الهلال الأحمر بشكل كامل وصار وقتي بالهلال ٢٤/٧.

لكن البطل بقصة اللافتات ما أنا! بطلنا هو أكرم الزعبي أبو النمر. أكرم خصص مكتبتو لتصير مركز طباعة وتوزيع اللافتات الصفرا بشكل
أسبوعي، ويلي كانت تتوزع بجميع مناطق مدينة حمص، حتى انها وصلت لبعض المناطق الريفية.

أكرم كان خاطب، وعم يجهز ليبني عيلتو، لما اعتقلو الأمن العسكري بشهر ٣ )على ما أذكر( بسنة ٢٠١٢.
بتذكر بيوم من أيام الصيف بنفس السنة، وأنا قاعد بباحة السجن المركزي، عم اتساير مع رجل أكابر جدا تعرفت عليه من جديد، ومن كلمة لكلمة

بعرف انو هالزلمي هو نضر الزعبي، والد أكرم.
بوقتها ما طلع معي ولا كلمة، غير إني ضميتو وبكيت، طبعا هو بكي معي، على ابنو وحيدو يلي اعتقل وهو عم يحضر حالو ليتزوج، واجتمعو

سوا بزنزانة الأمن العسكري، لكن افترقو لما الأب تحول عالمركزي، وأكرم تحول عالشام.
وللصدفة بعد فترة لما كنت عم انعرض عالمحكمة العسكرية، بلتقي بشاب انكتبلو عمر جديد لما تحول من فرع ٢١٥ بالشام لحمص، وكمان من
كلمة لكلمة، ذكرلي انو التقى بأكرم هنيك، بال٢١٥, وحكالي بالحرف انو أكرم وضعو جيد هنيك، لانو هو قديم بين المعتقلين، وبالتالي بيطلعلو

بلاطة زيادة يقعد عليها.
عمي أبو أكرم طلع من السجن، وأنا طلعت بعدو بفترة، الحمدلله، لكن أكرم بقي بال٢١٥, واستشهد هنيك متل كتير من شبابنا يلي ما منعرف

أسمائهم، ولا منعرف بطولاتهم.

الله يتقبلك يا أكرم، ويصبرك يا عمي أبو أكرم.

Jihad Hakmi‏ مع ‏أبو النمر الحمصي‏.

٢٣٨٦٥١٢

الأكثر ملاءمة

رد4 أ

د.محمد نبيل الأيوبي
اللهم تقبله وجميع شهداء الثورة السورية

٢أعجبني

رد4 أ

Sanaa Syr
الحقيقه ياماماجهاد كانت مرحله كتير مرعبه وكنا كتير جريئين كنا نخاف ع الناس يلي حوالينا اكتر ما نخاف ع انفسنا وبتذكر

قبل اسبوع من مداهمة بيتنا كان مليان لا فتات وانا يلي كنت اخططها وانت وابوك توزعوا يالطيف اديش راح شباب شي
مشان الافتات وشي مشان التنسيق والله هاي الذكريات بكتني وحرقت قلبي الله يرحم اكرم وبتقبل كل شهداؤنا اعتقالك ياأمي
لوحده حكايه كل قصة استشهاد وكل قصة اعتقال يكتب فبها روايه او اكثر الحقيقة وقت الجد عنا شباب ورجلات ونساء ابدو

بطولات عظيمه رحم الله من قضى وحمى الله سوريتنا العظيمه وشعبها

٥أعجبني

رد4 أ

Mohannad Meccawi
ونعم الأب المحترم الراقي النبيل..ونعم الابن البطل الشجاع..ونعم العائلة الكريمة الرائعة والسيرة العطرة...رحمك الله يا أكرم

جعلك مثواك الجنة بإذن الله

٢أعجبني

Jihad Hakmi رد واحد·تم الرد بواسطة

تم التعديلرد4 أ

Sanaa Syr

الحمد لله معناة شعبنا ودماء شهداؤنا لم يضيع سدى عند الله وعند الوطن بهذالتحرير المبارك

١أعجبني

رد4 أ

Sanaa Syr
هل الاسم والله بتذكروا كان عندكم محل البسه ببناء المهندسين ؟؟؟؟؟

١أعجبني

Jihad Hakmi ردان·تم الرد بواسطة

رد4 أ

Sana Sana
البلد مليان قصص ودموع وورا كل باب في مليون قصة ومليون غصة ، نتمنى تزهر فرج عالبلد كلو

١أعجبني

رد4 أ

Abdulrahman Haytham Alsebai

ربي يرحمه ويتقبله
هي القصص اللي لازم تنذكر وتنحكى وتتأرشف

١أعجبني

رد4 أ

Naji Hussami
الله يرحمه و يتقبلو و يجعل مثواه الجنة و يرحم كل الشهداء و يتقبلهم و يجعل مثواهم الجنة

٢أعجبني

رد4 أ

أبو هيثم
رحمه الله وتقبله من الشهداء

٢أعجبني

رد4 أ

Najwa Homs
الله يرحمه ويعوضه جنات النعيم هو وكل الشهداء وينتقم من الخونة

١أعجبني

